
— ,,Dong beli, teka tidingang heli pesan noegel raraosané, kalih lalampahan satoea tjritané, ané djani anggon beli pamragatné kéto, nah jadin kéto. Nanging ké apang pasadja beli, eda heli ngaba raos goejoe tekén tiang!”

— ,,Adoeh Loeh, bawakné kéwala Loch dogén eda linjok tekéning raosé boeka djani, jéning sig oekoedan tiangé pasti pesan soeba, sing ada boein alag-éléga, teka djegdjeg sing ragan Loehé tiang lakar metoh mati pisan.”

— ,,Nah, lamoen kéto raos beliné, pamragatné kéné djani. Signi méméné beli djani ngraos, idih oekoedan tiangé tekén ja, lamoen soeba ditoe bébas, tiang sing dja ada dadoea boein!"

— ,,Oeh Loeh, pragat pesan soeba djani, krana kéto, tiang soeba maan mapitoengan ngadjak ni mémé, ija sing dja bani ngarbajang kench Loehé, toendéna tiang ngraos tekén Loeh. Tiendekné ija satinoet pesan tekén apa loewir pragal nitoengan Loehé.”

— ,,Maan, jana kéto, boein pidan njet beliné lakar moelih?”

— ,,Jén toeah Loeh njak. djani tiang makeneh madjalan.”

— ,,O beli, melah boein mani madjalan. Krana kéto apang maan tiang madabdaban ngaé bekel di djalan. Bocina apang maan ngatepang paitoengan tekén ni mémé boein.”

— ,,Nah, kéto dja kéto, tiang sing nganggoang Loeh dogén.”

Sapoenika padjaripoené I Sangga, sambilang ipoen makaon saking irika. Saraoehnjané ting obag korin paoné, raris ipoen matolihan ring genah Ni Ratnané makarja, sawiréh Ni Ratna ngroekoek masaoer goejoe, sarwi njréré I Sangga, sedek ngéréang nedoenang ring oendag paoné.

— ,,Tiang ko, masih nganggoang beli dogén.........

Daweg poenika, matemoe paliatipoené sang kalih. Anintoek poenika ngawinang I Sangga lipia ring déwék, sawiréh kesjengan bajoenipoené kalintang. Réh asapoenika indiké, dados ngawag boentoet 1 Sanggané matindakan, napi lepas antoek ipoen njeboetin oendag paoné, njroejoeng ipoen nredjak paloengan bawi kalih endoet, mawastoe bek ipoen keitjrétin endoet. Doek I Sanggané njroejoeng, pantji masaap bajoen Ni Ratnané ningalin, kasenggoehang I Sangga laboeh ngakebin paloengan, ngasépak ipoen njagdjagin ka obag korin paon poenika. Saraoehipoené irika, ton ipoen I Sangga sampoen ring tengatahé, kadjengat-kadjengit ngatepin Ni Ratna sedek madjo. ring obagan korin paoné, Béh kadi

